
 

 

133 

ҚАРАҚАЛПАҚСТАН АЙМАҒЫНДАҒЫ ЭТНОТОПОНИМЛЕР 

 
Алланиязов Аскарбек Ерназарович 

Ажиниёз номидаги НДПИ 

докторанти 

 

 

Топонимлер тил лексикасиның бир бѳлеги сыпатында басқа сѳзлер 

сыяқлы тил нызамлықларына бойсынады, Соның менен бирге топонимлерде 

ѳзимиздиң миллий тилимизге тийисли болған фонетикалық, лексиакалық ҳәм 

морфологиялық элементлер салыстырмалы дәрежеде кѳбирек болады. Сондай-

ақ сол орынның тәбийий географиялық жайласыўы, сол жерде жасаўшы 

жергиликли халықтың этникалық келип шығыўы, адамлардың кәсиби, 

тарийхый шахслар ҳәм белгили бир ўақыялар топонимлердиң келип 

шығыўының тийкарғы дереклери болып есапланады. 

Қарақалпақстан тилши илимпазлары тек XX әсирдиң орталарынан кейин 

баслап ғана бул мәселе менен шуғыллана баслады. 1966-жылы Қ.Әбдимуратов 

тәрепинен Қарақалпақстан топонимлери бойынша тарийхый–лингвистикалық 

жобада кандидатлық диссертация жақланды. Оның 1965-жылы «Неге усылай 

аталған?» деген китабы қарақалпақ тилинде, соңынан бул китап рус тилинде 

басылып шықты. Буннан басқа да Қ.Әбдимуратовтың топонимика мәселелери 

туўралы кѳплеген илимий мақалалары баспада жәрияланды. 

Қарақалпақстан топонимиясының айырым мәселелери О.Бекбаўловтың 

илимий мақалаларында да сѳз етилди. 

Деген менен, Қарақалпақстан топонимиясының бир қатар мәселелери еле 

толық ҳәм ҳәр тәреплеме үйренилмей киятыр. Сонлықтан да үлкемиздеги 

географиялық атамалардың қойылыў сырларын, олардың лингвистикалық 

ѳзгешеликлерин еле де тереңирек изертлеў ҳәзирги қарақалпақ тил 

билиминдеги әҳмийетли мәселелердиң бири болып есапланады.  

Топонимлер менен географиялық терминлердиң генетикалық байланысы 

оларды бирдей қубылыс деп қараўға тийкар бермейди. Олар ѳз-ара 

байланыслы болса да, бир-биринен парықланады. Географиялық терминлер 

бир түрдеги географиялық предметлердиң топарын атайды, ал топонимлер 

болса географиялық объектлердиң биреўин басқалардан ажыратып кѳрсетеди. 

Топоним ҳәм географиялық терминлер бир-бири менен генетикалық 

жақтан байланыслы болып Кегейли районы аймағында жер суў атамаларының 

басым көпшилги этнотопонимикалық атамалар болып табылады. 

Қарақалпақстан Республикасы аймағындағы жайласқан аўыл, жер 

орынларының атамалары көбирек руў атамаларына тийкарланып 

қойылғанлығын көриўге болады. 

- Қылқалы аўыл: Бул аўыл атамасы болып кегейли районы жаңабазар 

аймағында жайласқан ҳәм тийкарынан қарақалпақлардың қылқалы руўынан 

болған халық жасағаны ушын бул орын Қылқалы деп аталған. Қылқалы 

руўының келип шығыўы тарийхына қарасақ маңғыт руўының тийреси болып 

Қылқа тонлы деген сөзлердиң косылып өзгериске ушыраўы менен пайда 

болған деген болжаўлар бар. Яғный бул қәўим адамлар қылқа тон кийип 

жүргенлиги ушын руўы солай аталған. 

 Кенегес аўыл: Қарақалпақлардың кенегес руўынан болған халық 

жасағаны ушын усылай аталған. 

Ашамайлы аўыл: Қарақалпақлардың Ашамайлы руўынан болған халық 

жасағаны ушын усылай аталған. 

Естек аўыл: Қарақалпақлардың Естек руўынан болған халық жасағаны 

ушын усылай аталған. 

Мамықшы аўыл: Қарақалпақлардың мамықшы руўынан болған халық 

жасағаны ушын усылай аталған. 

Оймаўыт аўыл: Қарақалпақлардың оймаўыт руўынан болған халық 

жасағаны ушын усылай аталған. 

Тоқмаңғыт аўыл: Қарақалпақлардың тоқмаңғыт руўынан болған халық 

жасағаны ушын усылай аталған. 

Тамғалы аўыл: Қарақалпақлардың тамғалы руўынан болған халық 

жасағаны ушын усылай аталған. 

Қазаяқлы аўыл: Қарақалпақлардың қазаяқлы руўынан болған халық 

жасағаны ушын усылай аталған. 

Майлы балта аўыл: Қарақалпақлардың майлы балта руўынан болған 

халық жасағаны ушын усылай аталған. 

Нанбай аўыл: Қарақалпақлардың нанбай руўынан болған халық жасағаны 

ушын усылай аталған. 

Салтыр аўыл: Қарақалпақлардың салтыр руўынан болған халық жасағаны 

ушын усылай аталған. 

Боқлықытай аўыл: Қарақалпақлардың боқлықытай руўынан болған халық 

жасағаны ушын усылай аталған. 

Быйық-сыйық аўыл: Қарақалпақлардың быйық-сыйық руўынан болған 

халық жасағаны ушын усылай аталған. 

Этнотопонимика-қарақалпақ тил билиминиң ең жас тараўларының бири 

болып ҳәзирги ўақытта оны ҳәр тәреплеме үйрениў, изертлеў мүмкиншилиги 

күшейди. Себеби бул материаллар арқалы ески лексикалық қатламлар, 

грамматикалық формалар, белгили бир халықтың үрп-әдетлери, оның 

этногенези ҳәм тағы басқалар кѳринеди. Сондай-ақ топонимикалық 

материаллар арқалы көплеген тарийхый сырлар, ертедеги халықлардың ѳз-ара 

экономикалық ҳәм мәдений қарым-қатнаслары, тилдеги ѳзгешеликлер 

анықланады. 

Демек, белгили бир аймақтағы географиялық атамаларды илимий жақтан 

изертлеў сол аймақтағы халықтың тарийхы, турмысы ҳәм тили ҳаққында 

әҳмийетли мағлыўматлар беретуғыны сѳзсиз. Сонлықтан да топонимлерди ҳәр 

тәреплеме изертлеў үлкен әҳмийетке ийе. 

